
 Ideological  ايدولوژيک مسايل

  
  درويش وردک

  ٢٠١۶ اپريل ٢٧
  

 )غيرله خدايه، دبل څخه نه غوښتل( دوولسم مجلس
  :  دوھمه په مدرسه کی داسی وفرمايل ھجری قمری کال د ذی القعدی په۵۴۵د ) رضی الله تعالی عنه(شيخ عبدالقادر

ّستا ارادت دحق عزوجل پروړاندی ثابت ندی) ای دخدای بنده( ځکه ھرڅوک چی خدای ته  دارادت درلودلو ادعاکوی . ّ

دحق مريدان ريښتيا ويوونکی دی . ددينا مريدان ډيردی ولی دآخرت اندک. اودغيرله خدايه طالب وی، ادعايی باطله دی

دوی ددنيا ارزښتناکه خزانه داران اوددوی چارواکی . ډيرلږ اودکبريت احمر په څير نايابه اونادر دیچی په نھايت کی 

  .ددوی په برکت باران اوری اوګياوی شنی کيږی. ددوی دوجود په واسطه دخلکو څخه بلاوی ليری کيږی. دی

 ښاره بل ښارته، له يوی ړنګی بلی دوی دکارپه لومړيو کی له خلکو په تيښته دی، له يوی لوړی بلی لوړی اوله يوه

. دژوندانه ټول ظواھريی شاته غورځولی. ھرځای چی وپيژندل شی له ھغه  ځايه کډه کوی. ړنګی ته په تيښته دی

تل په ھمدی حالت کی دی، ترڅوچی يی په شاه اوخوا دخويشتنداری يوه . اوددينا ټولی خزانی ددوی اھل ته ورسپاری

. قت ويالی يی په زړونو کی په بھيدوشی، شاه اوخوايی دجنود الحق لښکری راچاپيره کيږیپخه کلا جوړه شی، او دحقي

داټول . اوخلکو ته له اعتنا يی راګرځوی. چی ھريو له دی لښکرو دده په ساتنه اوحراست اوبزرګداشت کی دنده لری

.  عبارت ده پيل کيږیپدی وخت کی ددوی دنده چی خلکو ته له خدمت څخه. مواھب دظاھری عقل څخه ايخوا دی

  .دتکړه رنځپوھانو په شان په ناروغه ټولنه کی راڅرګند کيږی، اودخلکو دروحی ناروغيو په درملنه لګيا کيږی

ّددی ادعا نښه څه ده؟ دحق دقرب علامت کوم دی؟ دعز وجل خدای ! ته ھم ادعاکوی چی ددوی له ډلی يی! حيرانی ده  ّ

ُم اونښان دی په ملکوت اعلاء کی څه دی؟ ولی ھره شپه دنياز دروازی دی پرمخ پروړاندی په کومه پايګاه کی يی؟  نو

تړلی؟ خوراک اوڅښاک دی حلال دی؟ ددنيا په بسترکی ھوسا يی اوکه دحق دقرب ترڅنګ؟ ستا ھمناستی اومونس 

  څوک دی؟ په يوازيتوب کی له چاسره ھمدمه يی؟ په خلوت کی له چا سره ھمنشين يی؟

اوپه ظاھرکی دی . انيس په يوازيتوب کی ستا نفس اودرونی شھوات دی، اوددنيا انديښنه اوتفکرای دروغجنه، ستا 

  .شياطين الانس چی ھماغه ستا نابابه دوستان دی، ستا ھمناستی اوخپل دی

ُدتقوی ادعا يوازی په ويلودمنلو وړنده، پرتالازمه ده چی دحق جل وعلا پروړاندی چپ اوسی اوباادبه وی ّ له اوکه خو. ّ

ھغه ذکرچی دزړه له تل څخه يی سرچينه اخيستی، نه په ژبه اودزړه . په ويلو خلاصوی نوبايد دخدای ذکروی

  .ھره ظاھری خبره چی دزړه دموافقت اومطابقت ورسره مل نه وی بی ځايه اوپريشانوونکی خبری دی. دحضورپرته

ِماصام من ظل يأکل لحوم الناس: (ايیقول دی ندی اوريدلی چی فرم) صلی الله عليه وسلم(آيا درسول اکرم  َُّ َ َ َ َُ ُ ُ َ ََّ َ روژه « -) ْ

. ژغورل شوی خلک ھيڅکله له ھغه سره نه روږدی کيږی.»نيوونکی ندی ھغه څوک چی تل دخلکو غوښی خوری

دشھوت آميزه کتلو څخه ډډه وکړه، ځکه . ھرڅوک چی په غيبت مشھوره شی، دخلکوپروړاندی يی ارزښت راټيټيږی

په درواغو له سوګند . اوددی خلکو عاقبت په دنيا اوآخرت کی کرغيړن دی.  دګناه تخم په زړه کی کریشھوانی کتل

  .خوړولو ډډه وکړه، ځکه په درواغو سوګند خوړل  دآباديو دورانی سبب ګرزی اوله دين اودينا څخه برکت وړی

ُوښيی؟ داکارددين دخسران سبب غواړی خپل کالی چی درسره دی ددرواغو په سوګند خلکو ته ښکلی !  وای پرتا

ته په دروغو وايی چی پدی ښارکی داسی کالی نشته، اودچاپه . که پوھه ولری نو له دی کاره لاس په سرشه. ګرزی

اوپه خدای سوګند خوری چی داکالی دفلانی دکاليو سره برابری کوی، په درواغو شھادت ورکوی . اختيارکی نشته

  .تينی يی، ډيرژربه دبصيرت ړوندوالی اوټولنيزننګ ستا لمنه ونيسیاوسوګند يادوی چی په خبروکی ريښ

ّدخدای عز وجل پروړاندی دادب رعايت وکړی ځکه ھرچا چی دشرعی دحدودو ادب پرځای نکړ، دقيامت په ورځ به . ّ

چی په چا کی داکرغيړن صفات شتون لری، ترڅويی دلمانڅه اوروژی : چا وپوښتل. دی سوزونکی اورتأديب کړی

لان حکم ورکړل شی، وويل شول لمونځ اوروژه يی باطل ندی، ولی دايادون دپند اخيستلو اوله ګناھونو څخه دويری دبط

  .لپاره ويل شوی

شايد سباداسی راشی چی دځمکی پرمخ به نه وی اوځای به دی قبروی، ياشايد يوساعت وروسته دغه ) ای دخدای بنده(

و زړونه داسی سخت دی، که له ډبرو جوړ شوی؟ زه تاسو ته نصيحت کارترسره شی، داغفلت دڅه لپاره دی؟ ولی م

  .کوم اونوريی ھم اوری، ولی تاسو پخپلو ځانوکی ھيڅ بدلون نه ترلاسه کوی

احاديث درته لوستل کيږی،اودی تيرو سيراوکړه درته ) صلی الله عليه وسلم(دقرآن تلاوت درته کيږی، درسول اکرم

اوله خپلو ناوړو کړو څخه نه ليری کيږی اوپه ځان کی بدلون نه راولی، ھرڅوک . یبيانيږی، ولی تاسو عبرت نه اخل

ته ننوت اوھلته واعظ په وعظ لګيا و، ولی ده پند وانه خيست، ھغه کوربھترين مکان اودی بدترين ) کور(چی کوم ځای

  .اوسيدونکی دھغه کوردی

او دوی تورنوی  چی ولی زمونږ : وايی. ّ وجل خدای څخهّداولياء الله خوارګڼل ستا ناپوھی ده له عز) ای دخدای بنده(

ځکه ھرچا چی . سره نه اوسی؟ ولی دوی زمونږسره نه کښينی؟ داستاناپوھی ده دخپل ځان اوخپل ځای په پيژندنه کی

دنيا اودھغی راتلونکی ښه نه پيژنی، نوځکه دآخرت په . خپل ځای اومنزلت ونه پيژانده، دنوروپه قدرھم نه پوھيږی

  .درھم نه پوھيږی، اوپه پايله کی دخدای له پيژندګلوی څخه ھيڅ برخه نلریق

ای چی دنيا اوظواھرويی غولولی يی اوپه ځان يی بخوت کړی يی، ډيرژربه په دنيا اوآخرت کی ددی فريفتګی له 

مخکی له دی چی په . اوپښيمانی ورځ دهخُسران سره مخ شی ، دقيامت ورځ دتغا بن اوافسوس ورځ ده، د رسوايی 

ّدخدای عز وجل حلم تا مغرور نکړی، دخدای کرم . قيامت کی ترپوښتنی لاندی راشی، دخپل نفس سره حساب وکړه ّ

تل پرګناه اوپرخلکوپه ظلم ولاړ يی، ولی پوه شه چی ګناوی .اوبزرګواری ،تابايد دګناھونو پرکړنو جسور نکړی

پرتالازمه ده مخکی له دی چی . ده)قاصد( استاذی دی، ھمدارنګه چی تبه دمرګ استاذیاومعاصی  دکفراوبی ايمانی

 . مرګ درپسی راشی اودمرګ فرشته دی پربالښت تکيه وکړی، ژرسمی لاری ته راشه اوتوبه وباسه

نه کوی، خدای به تاسوپه رنځ اوګرفتاری سره وآزمايی ترڅو توبه وکړی، ولی تاسو سم فکر. توبه وکړی) ای ځوانانو(

  .البته له څوپه شمارخلکونه پرته په دی زمانه کی څوک نه آزمايل کيږی. اوپرګناه ټينګارکوی

درواغ رنځ دی نه نعمت، ګناه دمقام اومنزل دلوړوالی سبب نه ګرزی،  دادخواصو ډله ده چی ترآزمايش لاندی راځی، 

و اومصائبو صبرکوی، ځکه چی دحق دوی پربلا. ترڅوچی په پايله کی دمقام رفعت اولوړوالی ترلاسه کوی

ھرکله يی چی دامرحله پای ته ورسوله، معنوی فرمانروايی ورته مسلمه کيږی، اوکه يی توفيق . دديدارغوښتونکی دی

  . حاصل نکړ، نو معتقد کيږی چی په ھلاکت کی لويدلی

ديدارعطا غواړو، په دنيا کی له تاڅخه په دنيا اوآخرت کی ستاقرب اود . ويه خدايه مونږ ددی ھلاک څخه وژغورهل

  .دباطن په سترګو اوپه آخرت کی دظاھر په سترګو

دالھی بخښنی څخه مه نااميده کيږی، ھغه تربل ھرچا خپلو بنده ګانو ته نيږدی دی، دی دټولو کائناتو ) ياقومه (

َلا تدری لعل الله يحدث بعد ذالک: (پيداکوونکی دی َ َِ َِ ْ ْ ُْ ُ َ َ َ ِ ْ . دای وروسته له دی په بل امر اراده وفرمائینه پوھيږی، ښايی خ«-)َ

  »١سوره طلاق آيه 

. دنبوت ،ولايت اودحق دمعرفت بنسټ، بلادصبرسره. له بلاڅخه مه تښته، ځکه بلا له صبر سره دټولو نيکيو بنسټ دی

اڼی چی ولی که دبلا پروخت صبراوشکيبايی ونلری، پوه شه چی دکوم بيخ اوبنسټ خاوند نه يی، اوڅرګنده ده ھغه م

آياکله دی ليدلی چی کوم کوربی بنسټه جوړشوی وی اوتاب يی راوړی وی؟ پس دبلا . بنسټ اوپايه ونلری، لويږی

شکيبا اونيک کرداره اوسه، ترڅودی زړه اوروح . اوصبرڅخه ليری والی مه کوه، ترڅودی دايمان دکوربنسټ پوخ شی

  .دحق دقرب له درګاه سره آشنا شی

اوھغه عجيب . ُل دانبياء وارثان اودخدای اوخلکو ترمنځ واسطه دی، علما اواولياء ددوی داعيان دیعلما اواولياء اوابدا

ِ وأنھم عندنا لمن المصطفين الاخيار:(متعال خدای فرمايی. ځواک چی په زړونو کی لری ُْ َْ ْ ََ َ َْ َْ َْ ِ ِ َِ ْ ُ َّ دوی زمونږپروړاندی « - )َ

خپلی زمانی پراھل يی غوره شوی، اوھرځای چی ګام ايږدی، د.  »۴٧آيه . سوره ص. غوره شوی نيکو کاران دی

ُ، له تنھايی سره انس اخلی، )ترپښتولاندی دبوټوشنه کيدل، دوجود دبرکت څخه کنايه ده.(ترپښولاندی يی بوټی شنه کيږی

انونه دصحرايی ګياھ. ويرانی، درود غاړی اودښتواوبيابانونه داوسيدولپاره غوره کوی: خلوتی اوتنھاځايونو لکه 

. خوراک کوی اوله چينو څخه يی اوبه څښی، له حيواناتو سره انس اخلی، ددی قوم بنسټ دمرسلينواوشھداوو په څيردی

  .شپه  اوورځ په ټول وخت کی په خلوت اوجلوت کی دالھی اقدس ذات مشتاق وی

ملی صفا غوښتونکی يی نو له شيرنی اوتلخی، صلاح اوفساد، تياری اورڼا څخه چاره نشته، که دکا) ای دخدای بنده(

ّدزړه له کومی له مخلوق سره پريکړون وکړه اوله خالق سره وصل شه، ددنيا ظواھر پريږده اوعز وجل خدای ته تسليم  ّ

اوکه دی ھلته ھم خدای . زړه دمادياتو له علايقو تش کړه، دآخرت کورته نيږدی شه اوھغه ته وردننه شه. شه

دحق ريښتينی . ھرکله که دھغه پيداکړنوټولی رڼاوی اوصفاوی دی پيداکړی. حق په لټهپيدانکړنوتری ووزه، په تيښته اود

  .دوستداران لدی پرته نورکړه نلری

ُوفيھا ما تشْتھيه الانفس وتلذ الاعين: (متعال خدای فرمايی. فانی دنيا دبھشت په باقی نعيم وپلوره ُ ُْ َ َْ َّْ َ َ َ ََ َُ ْ ِ ِْ ِْ ھرڅه چی زړه « -)َ

  .»٧١سوره زخرف آيه .ری مړی شی، ھلته شتهوغواړی اوسترګی پ

خدای دغه ډله خاص دځان . ھرکله که لوی خدای اراده وفرمايی، ددوی زړونه، دغيرلپاره ددوی دژبی په څيرګرځوی

َواصطنعتک : (ّګرځولی اودوی دځان غوره شوی بولی، ھمداسی چی يی دحضرت موسی عليه السلام په ھکله فرمايلی ُ ْ َْ َ َ

َلنفسی، ل ِ ِْ ُيس کمثله شيئ وھو السميع البصيرَ ُْ ْ ِْ ِ ِ ِ َِ ََّ ٌَ َُ َ ْ ته می دځان لپاره غوره کړی يی، ھيڅ شی دده غوندی ندی، دی « -)َ

  .»١١سوره شوری آيه . اوريدونکی اوليدونکی دی

پرته له ددوی لپاره يی، ھوساينه پرته له رنځه، انس پرته له ډاره، نعمت پرته له زواله، خوښی پرته له کدورته، شيرينی 

َّ ھنالک الولاية  الحق(تلخی اوفرمانروايی پرته له زواله مقرره ده، َ َ َْ ِْ ِ ُِ َ َ َ ھرڅوک چی دی مقام ته ورسيد ددواړو نړيو )ُ

اودنيا دھوساينی ځای ندی بلکه دتيارو . ولی ھغه څه چی تازړه پری تړلی دنياده. ھوساينه اوآرامش به ورته مخ کړی

پس لازمه ده چی دنيا دوستی له زړه وباسی اوکه په دی ونه توانيدی لږترلږه . ره به تری وزواوپه ناچا. اوآفاتوځای دی

  .خوعلاقه ورسره کمه کړه

زړه دبدلون په حال کی دی، . مسکينان دحق ځيره خواره دی، پرتا لازمه چی دفقر اوغنا پروخت ددوی مرسته وکړی

 په زده کړه اوپرھغی په عمل کولو لاس پوری کړی اوپه اوکه غواړی دصفا په لاره کی بدل شی، لازمه ده دعلم

  .اخلاص ودريږی

زده يی کړه اويوازی توب غوره کړه، يعنی لومړی ظاھری علم زده کړه :  آيا اوريدلی ددی چی وايی) ای دخدای بنده(

. دايت کړیپه ظاھری علم عمل وکړه، ترڅودخدای دمعرفت پيژندنی علم ته ھ.اوبيا په باطنی علم لاس پوری کړه

  ..داستا اوخدای پاک ترمنځ وسيله ده. ظاھری علم ظاھری رڼاده، اوباطنی علمی دباطن روښانونکی دی

ھرکله که دی پخپل علم عمل وکړ، خدای ته دی ورنيږدی کوی، اودھغه دالطاف ورونه درته پرانيزی، دقرب خاص 

  .ورپرانيستل کيږی

َّربنا آتنا فی الدنيا حسنه وفی الاخر« ِ ِ َّ   .آمين» ة حسنه وقنا عذاب النارَ

  

 

 

 
 


